अथवा मनोरञ्‍जन गर्ने बेलामा तपाईँले कस्ता चुनौतीहरूको 
सामना गर्नु भएको छ? अर्थात् एक आपस सम्वन्धमा के भोग्नु 
भएको छ? यी सबै चुनौतीहरूको सामना गर्दै हामी अघि बढ्नु 
किन महत्वपूर्ण छ?
घ‌
प्रमाणित गरेर देखाउन सक्ने विश्‍वासको लागि आस्था वा 
निष्ठाको जरुरत छैन। तर प्रमाणित गर्न नसक्ने विश्‍वासको 
लागि आस्था वा निष्ठाको जरुरत पर्छ। यद्यपि, हाम्रा 
विश्‍वासका आधारहरू वा चर्चले सिकाउने शिक्षादिक्षा बुझ्न 
प्रसस्त प्रमाणहरू छन् भनेर ज्ञान हुनु अति आवश्यक छ। 
यसको बाबजुद पनि कतिपय चिजहरू छन् जुन मानविय 
हिसावले बुझ्न कठिन नै छन् भनेर मान्नु पर्दछ।
सारांश: 

परमेश्‍वरमाथिको विश्‍वास, आस्था वा निष्ठा भनेको कुनै बैज्ञानिक प्रयोगशालामा उत्पादन गरेर विक्री वितरणगर्ने तत्व होइन, तर यो रहस्यमय अनुभूति हो। यसले परमेश्‍वर हामीसँग र हामीमा हुनुहुन्छ भनेर निश्‍चय गर्दछ। परमेश्‍वरमाथि विश्‍वास र आस्थालाई जगाउन, जगाई राख्‍न र मजबुत पार्न बाइबल अपरिहार्य औजार हो। तर परमेश्‍वरमा आस्था वा निष्ठावान हुनु भनेको केवल विश्‍वास भनेको मात्र होइन। यो यस्तो महत्वपूर्ण र अपरिहार्य सिद्धान्त हो जसले परमेश्‍वर र अरूको सामु  हामी कसरी जीउनु पर्दछ भनेर अगुवाई गर्दछन्।
(((


यस अध्यायको निम्ति पढ्नुहोस्: एफिसी ६:१०-१८, हिब्रु ११, याकुब २:१८:१९, १ पत्रुस १:३-८।
स्मरण गर्नुपर्ने पद: ×तिमीले येशु ख्रीष्टमाथी आस्था अर्थात् विश्‍वास गरेको कारणले परमेश्‍वरको अनुग्रहद्वारा तिमीले मुक्ति गरेका छौ। तिम्रो कुनै अथक प्रयासबाट (धर्मकर्म) तिमीले मुक्ति पाएका होइन। यो परमेश्‍वरको बरदान हो। तिमीले गरेको कुनै पनि काममा यो आधारित छैन। कसैले पनि मेरो धर्मकर्मले मैले मुक्ति पाँए वा आध्यात्मिक उच्च शिरमा पुगेँ भनेर फाईँफुट्टि गर्नु अर्थहिन छ।" (एफिसी २:८,९ अनुवादकको अनुवाद)।

आस्था वा परमेश्‍वरप्रतिको निष्ठा र व्यक्तिगत धारणाको बिचमा हामी अलमलमा पर्नुहु्न्न। बाइबलको अनुसार परमेश्‍वरमाथीको निष्ठा कुनै मानविय तर्कमा भर पर्दैन। यो निष्ठा वा परमेश्‍वरमा हुने विश्‍वास भावुकतामा भर परेर पनि हुने होइन। बरू परमेश्‍वरमाथिको आश्था, विश्‍वास वा निष्ठाले मानिसको सम्पूर्ण जीवनमा जगैदेखि प्रभाव पार्दछ। मानिसको जीवनलाई परिचालन गर्न तत्व नै विश्‍वास हो। नदेखिने परमेश्‍वरले गर्नुभएको प्रतिज्ञाहरूतिर हात लम्काउनु र तिनीहरूलाई पकडी राख्‍ने उर्जा नै उहाँमाथिको विश्‍वास, आस्था र निष्ठा हो। हामीले उहाँलाई देख्‍न सक्दैनौँ, तर हामीलाई थाहा छ उहाँ सर्वव्यापी हुनुहुन्छ।

हिब्रु ११:१ले ×अव विश्‍वासचाहिँ आशा राखिएका कुराको निश्‍चय र नदेखिएका कुराको ढृढ भरोसा हो" भनेका छन्। ×कुरा" भन्दा कुनै ठोस तत्वलाई जनाउँछ। हिब्रु भाषाको विज्ञ विलियम जी. जोहानसनले यसलाई यसरी उत्तम तरिकाले अनुवाद गरेका छन्: ×विश्‍वास भनेको हामीले आशा गरेको धनी लालपुर्जा हो। कुनै पनि जग्गा हामीले नदेखेपनि यदि त्यसको लालपु्र्जा हाम्रो हातमा छ भने त्यो जग्गा हाम्रो हो भनेर ढुक्क हुनु हो।"-हिब्रुज्, द आबुन्देन्ट लाइफ बाइबल आम्पिलिफायर (ब्याज्, आइडाहो: पासिफिक प्रेस पब्लिशिङ्ग आसोशियशन, १९९४), पृ. २०४ बाट रुपान्तरित।
यस अध्यायको झलक: परमेश्‍वरमाथिको विश्‍वास, आस्था वा निष्ठा नै येशुभक्तको जीवनमा अगुवा गर्ने तत्व वा सिद्धान्त हो। हामी कसरी जीउनु पर्दछ, कसरी परमेश्‍वर र अरूसँग सम्वन्ध राख्‍नुपर्दछ भनेर देखाउन यसले मार्गदर्शकको रुपमा काम गर्दछ। चर्चका शिक्षादिक्षा वा सिद्धान्तहरू जान्न अति महत्वपूर्ण छ। तर विश्‍वास वा आस्था भनेको ती शिक्षादिक्षा भन्दा अपार छन्। चर्चले सिकाएको ज्ञान महत्वपूर्ण भएपनि त्यो भन्दा पनि आस्था, विश्‍वास वा निष्ठा अझ किन बढि महत्वपूर्ण छ भनेर यस अध्यायमा हेर्नेछौँ।

१. विश्‍वास, निष्ठा, आस्था-परमेश्‍वरबाट पाउने बरदान हुन् (एफिसी २:८)

विश्‍वास, निष्ठा, आस्था भनेको के हो? यसको परिभाषा साधारण रुपमा यसरी अर्थ लगाई पढ्न सकिन्छ: ×विश्‍वास भनेको, परमेश्‍वर, सत्य र वास्तिविक, शक्तिशाली र प्रेमिलो हुनुहुन्छ भनेर पूर्ण रूपमा उहाँमाथि भरोसा राख्‍ने गुण हो। उहाँको विश्‍वसनियता, शक्ति, र प्रेमलाई हामीप्रति देखाउनु भएको उहाँका कामहरूबाट र उहाँका बाचाहरूद्वारा झल्काउँछन्।" नेपाली शव्दकोषमा यसको विस्तृत परिभाषा यसरी दिएको छ: ×विश्‍वास निष्ठा, आस्था, भरोसा, धर्म, विश्‍वसनियता, इमान्दारी, बफादार।" प्रा. शङ्करराज पाठक, अङ्ग्रेजी-नेपाली बृहत शब्दकोष, पृ. ४९२। हाम्रो जस्तो भयङ्‍कर रूपमा पतित भएको र टुक्रिएको संसारमा विश्‍वास गर्न सक्ने गुण, उदेकिलो बरदान हो। त्यसकारण सबै मानविय गुण वा बरदानहरूमा विश्‍वास एक विलक्षण प्रतिभा हुन् भनेर धेरै मानिसहरूको धारणा छ।


अब, जटिल प्रश्‍न त यो छ: तपाईँको विश्‍वास कहाँबाट आएको हो भनेर के तपाईँले पत्ता लगाउन खोज्‍नु भएको छ? परमेश्‍वर र अरूमा विश्‍वासमा तपाईँ किन चल्नुहुन्छ? के तपाईँका आमाबुबाले 


×हाम्रो ज्ञानको बृद्धि गर्न र समझशक्तिलाई सवल बनाउन परमेश्‍वरका प्रतिज्ञाहरूलाई पक्रि राख्‍नु पर्दछ र विश्‍वासद्वारा अनन्त जीवनमा दृष्टिगत गरि हामी अघि बढ्नु पर्दछ। जब मानिसका मन:सक्ति परमेश्‍वरको मन:सक्तिसँग एकजुट हुन्छन् तव आत्माको हरेक शक्ति दिव्यज्योतीको श्रोतसँग मिल्दछन्। अनि परमेश्‍वरको अगुवाईमा अकमक्क परेको बेलामा उहाँले हामीलाई स्पष्ट पार्नुहुन्छ र जसको फलस्वरूप हामी हर्षविभोर हुन्छौँ।"- स्टेप्स टु क्राइस्ट (उज्यालो बाटो), पृ. ११२, ११३।
चिन्तनमनन:
1. परमेश्‍वरमा आस्था वा निष्ठावान भएर विश्‍वासमा अग्रज भएका विरहरुको शूची हिब्रु ११ मा दिएको छ। तर तिनीहरू सबैको आआफ्नै कमजोरीहरू पनि ख्याल गर्नुहोस्। तपाईँको पाप र कमजोरीहरूले गर्दा तपाईँ विश्‍वासमा निरुत्साहित हुनुपर्दैन भनेर तिनीहरूका भुलहरू र पापहरूको बारेको ज्ञानले कसरी हौसला प्रदान गर्दछन्?
2. प्रायजसो हामी सबै जना विश्‍वासको सङ्घर्षमा वा द्वन्दमा परिसकेका छौँ र त्यसबाट उम्किएर नविनताको अनुभव गरेका छौँ। यदि तपाईँले यो अनुभव गर्नुभएको छ भने तपाईँले यस सङ्‍कटबाट निकासा कसरी पाउनु भएको छ? तपाईँको स्थानिय चर्च परिवारका सदस्यहरू यस्तो विश्‍वासको सङ्‍कटको भुमरीमा परिरहेका छन् भनेर थाहापाउनु भयो भने तपाईँले त्यसलाई निकासा दिन के गर्नुहुन्छ? तपाईँको आफ्‍नै अनुभव तिनीहरूको निम्ति कसरी उत्साहप्रद हुनसक्दछ?
ग   तपाईँको विश्‍वासमा आउने चुनौतीहरू के के हुन्? के तिनीहरू बौद्धिक चुनौतीहरू हुन्? उदाहरणमा, धर्म र विज्ञानमा आउने भिन्नतालाई तपाईँले कसरी हेर्नुहुन्छ? अर्थात् तपाईँको जीवनमा र काम गर्ने वातावरणमा कस्ता कस्ता टक्करहरू भोग्नु भएको छ,


युहन्ना ३:३६ र ६:३५ ले देखाउँदछन्? हाम्रो सारा आस्था, निष्ठा र भरोसाको सक्रियता मुक्तिदाता येशूसँग व्यक्तिगत सम्वन्धमा भर पर्दछ। 

चर्चले सिकाउने मौलिक विश्‍वासको आधारशीला कुन हो? हेर्नुहोस्: मत्ती १६:१३-१९?

यस मत्ती १६ अध्यायमा तोकिएका पदहरूले पत्रुस नै इसाई चर्चको आधारशीला हुन् भनेर कतिपय बाइबलका विद्वान अर्थात् धार्मिक गुरुहरूले तर्क लगाउँदछन्। तर यो तर्क बाइबल सम्मत छैन। यसलाई समर्थन गर्न बाइबलमा कुनै पनि आधार देखिँदैन। येशू ख्रिष्ट नै चट्टान हुनुहुन्छ जसमा चर्चको स्थापना भएको छ। पत्रुस आफैले त्यसलाई सहस्र स्विकार गर्दछन्। हेर्नुहोस्: १ पत्रुस २:४-८। यस चट्टानको अर्थ परमेश्‍वरको पुत्र, येशू मुक्तिदाता नै हुनहुन्छ भन्ने हाम्रो अटल विश्‍वास हो । यहि विश्‍वासले गदा आज चर्चको यो स्थिति भएको हो, तर कुनै मानविय सङ्‍गठनले गर्दा होइन। परमेश्‍वरको अग्रज भूमिकाले गर्दा चर्च उहाँको हो भनेर हामी मान्दछौँ। यो कुनै व्यक्तिविषेशको होइन।

कसैले भन्ला: ×म येशूलाई विश्‍वास गर्दछु, र उहाँको शिक्षादिक्षामा विश्‍वास गर्दछु। तर कहिलेकाहिँ शङ्‍कासँग सामना गर्नुपर्दा म निरिह हुन्छु।" यस्तो मानिसलाई तपाईँले के भन्नुहुन्छ? तपाईँले उसलाई कसरी मद्दत गर्नु हुन्छ र कस्तो खालको सरसल्लाह दिनुहुन्छ?
उपसंहार:
अरू जानकारी: ×पत्रुसले उहाँका विश्‍वासी दाजुभाईहरूलाई —अनुग्रहमा र, हाम्रो प्रभु र मुक्तिदाता येशूको ज्ञानमा बढ्नु‘ भनेर हौशला दिँदै आह्वान गर्दछन्। २ पत्रुस ३:१८। जब परमेश्‍वरका भक्तजनहरू अनुग्रहमा बढ्दै जान्छन्, तव उहाँको बचन स्पष्ट रूपमा बुझ्दै जान्छन्। तिनीहरूले नयाँ नयाँ ज्ञानका ज्योतीहरू र सौन्दर्यताहरू ती पवित्र सत्य वचनमा भेट्टाउँदै जानेछन्। चर्चको सम्पूर्ण इतिहासकालले यो यथार्ततालाई पुष्टि गरेको छ। र यो निरन्तर रूपमा जारी नै रहने छ।...
सिकाएकोले अरूमाथि विश्‍वास वा भरोसा राख्‍न जान्नु भएको हो? के तपाईँ सधैँ चर्चको सेवा कार्यमा सरिकभएको कारणले विश्‍वास गर्ने गुण प्राप्त गर्नु भएको हो? के बाइबल र बाइबलको बारेमा लेखिएका पुस्तकहरू पढेर परमेश्‍वरले तपाईँलाई प्रेम गर्नुहुन्छ भनेर ज्ञान पाएर उहाँमाथि विश्‍वास गर्नुभएको हो? सम्मुच्च रूपमा हेर्ने हो भने विश्‍वास भनेको परमेश्‍वर कै सत बरदान हो। (यो उहाँको उपहार हो। यो भएन भने मानव जीवन बाँच्ने आधार पनि हुँदैन)।

एफिसी २:८ मा पावलले विश्‍वास गर्ने बरदानको महत्वलाई कसरी व्याख्या गर्नुभएको छ?

यो एउटा निश्‍चित निष्कर्ष हो: प्रेमबिना हामी पूर्ण रूपमा मानिस हुन सक्दैनौं। यसरी नै विश्‍वास बिना हामी को हो सो हुन सक्दैनौँ। ×विश्‍वासबिना हामीले परमेश्‍वरलाई खुशी पार्न असम्भव छ।...." (हिब्रु ११:६) हिब्रुको पुस्तकमा विश्‍वास भएन भने परमेश्‍वरलाई खुशी बनाउन गार्‍हो छ भनेर भनेको छैन। न त हामीले विश्‍वास गरेनौँ भने परमेश्‍वरलाई खुशी पार्न धेरै समय लाग्छ भनिको छ। तर, ×विश्‍वास भएन भने परमेश्‍वरलाई खुशी पार्न असम्भव छ" भनिइएको छ। संक्षेप्तमा भन्ने हो भने विश्‍वासका ठाँउमा अरू कुनै गुणले लिन सकिन्दैन। बिश्‍वासैद्वारा विगतमा परमेश्‍वरका विर पुरूषहरू बाँचेका थिए। अनि त्यहि विश्‍वासद्वारा आज उहाँका जनहरू जीउनु पर्दछ।" जर्ज आर नाइट, एक्सप्लोरिङ्ग हिब्रुज्: एलेन जि ह्वाईट डिभोशनल कमेन्टरी (हागरटाउन्, मेरिलाण्ड, अमेरिका: रिभ्यु एण्ड हेराल्ड पब्लिशिङ्ग आसोशियशन, २००३), पृ. १९८।

विश्‍वासको बरदानलाई उपभोग गर्न रोमी १०:१७ र हिब्रु ११:६ ले के भन्छ? हामीले राजीखुशीले त्यस बरदानलाई प्राप्त गर्न हाम्रो जीवनमा के परिवर्तन गर्न सक्नु पर्दछ?


२. हाम्रो विश्‍वास वा आस्थाको आधार (युहन्ना ५:३९)

धेरै भाषामा अनुवाद गरिएको एउटा प्रख्यात अंग्रेजी भजन छन्। त्यस गीतले हामीलाई यो सम्झना गराउँछ, ×मेरो आशा अरू कुनैमा होइन, केवल येशूको रगत र धार्मिकतामा मात्र निर्माण भएको छ।" (सेभेन्थ-डे एडभेन्टिस्ट भजन संग्रह, नं. ५२२)। यस महत्वपूर्ण सत्यलाई हामीले कहिल्यै पनि विर्सनु हुन्न। हाम्रो विश्‍वासको महान् आधारशिला नै येशू ख्रिष्ट हुनुहुन्छ। विश्‍वासको बरदान रहस्यमय छन् र हामीले पूर्ण रूपमा बुझ्न सक्दैनौँ। तर विश्‍वासलाई कसरी जागरण गर्न सकिन्छ र त्यसलाई मजबूत पारी संभार गर्न सकिन्छ भनेर हामीलाई केहि जानकारीहरू दिएको छ। केहि पुरूष र महिलाहरूलाई कहिलेकाहिँ अचानक यस्ता अनुभव प्रदान गरेको थियो भनेर बाइबलको वृतान्तमा भनिइएको छ, जसले गर्दा तिनीहरू विश्‍वासको यात्रामा अग्रसर हुन पुगेका थिए। यसमा पावल ज्वलन्त उदाहरण हुन्। तर बाइबलमा यस्ता अरू मानिसहरू पनि छन् जसलाई परमेश्‍वरको अगुवाईलाई बुझ्न बेसी समय लागेको थियो। अनुभूति वा अनुभवबाट ज्ञान प्राप्त गर्नु हाम्रो आध्यात्मिक जीवनको निम्ति अत्यन्त महत्वपूर्ण र प्रभावकारी भाग हो। तर विश्‍वासको लागि भावात्मकमा मात्र भावुक नभएर परमेश्‍वरको वचनले पनि भरिपूर हुनुपर्दछ। त्यसैकारण हाम्रो आध्यात्मिक जीवन र विश्‍वासको निर्माणको निम्ति बाइबलले अत्यन्त अपरिहार्य भूमिका खेल्दछ।

विश्‍वासको अनुभूतिले येशूभक्तको जीवनमा कस्तो भूमिका खेल्दछ भनेर युहन्ना ५:३९ र २ तिमोथी ३:१५ले बताउँछन्?

येशूभक्तको जीवनमा बाइबल अत्यन्त महत्वपूर्ण छ, भनेर माथिका पदहरुले स्पष्ट पार्दछन्। यदि बाइबल अध्ययनलाई वेवास्ता गर्‍यौँ भने यसले हाम्रो आस्थालाई कमजोर बनाउँछ। परमेश्‍वरमाथि हाम्रो विश्‍वास डगमगिन्छ। तर बाइबल पढेर मानिसको आस्था कसरी बलियो हुन्छ र उसले दिव्यज्ञान कसरी प्राप्त हुन्छ भनेर कुनै मानिविय शव्दहरूले व्याख्या गर्न सक्दछ न त कुनै वैज्ञानिक प्रयोगशालामा खर्बौं 

५. व्यक्तिमा आस्था वा विश्‍वास (१ तिमोथी ४:१६)

चर्चले सिकाउने शिक्षादिक्षाहरू महत्वपूर्ण छन्। जब हामीले परमेश्‍वरलाई विश्‍वास गर्छौँ भन्छौं भने उहाँको बारेमा अझ जानकारी लिन चाहन्छौँ। सृष्टिकर्ता परमेश्‍वर वा येशूको बारेमा र उहाँले हामीलाई गर्नुहुने व्यवहारको बारेमा हामीले के विश्‍वास गर्दछौँ सो सोचबिचार गरेर व्याख्या गर्नु स्वभाविकै हो। यदि हामीले उहाँलाई प्रेम गर्दछौँ भने हामीप्रति उहाँको इच्छा के छ सो पनि जान्न उत्सुक हुन पनि स्वभाविकै हो। हाम्रो चर्चले सिकाएका शिक्षादिक्षाहरू सत्य छन् भनि हामी विश्‍वास गर्दछौँ। चर्चको दायरामा बसेर परमेश्‍वरको महिमा गर्न चाहनेको लागि यो दुई मत हुँदैन। तर चर्चले सिकाएका शिक्षादिक्षाको आधारमा नभएर हाम्रो आस्था प्रभु येशूमाथि हो। येशू नै हाम्रो आस्था, निष्ठा वा विश्‍वासको आधार हुनुहुन्छ। हाम्रो आत्मिय जीवनको लक्ष्य चर्चले सिकाएका शिक्षादिक्षामा होइन। तर येशूको बारेमा बुझ्न र उहाँले हामीलाई के गर्नुभयो सो जानकारीको लागि ती शिक्षादिक्षा हाम्रो लागि अत्यन्त सहयोगी साबित हुन्छन्।

उपयुक्त शिक्षादिक्षामा सुदृध हुनु कति महत्वपूर्ण छ भनेर पावलले नयाँ करारमा उल्लेख गर्दछ? हेर्नुहोस्: १तिमोथी ४:१६र तितस २:१।

बाइबलको शिक्षादिक्षामा गाढा हुनु धेरै महत्वपूर्ण छ। तर यदि हामीले हाम्रो जीवनमा ती पालन गर्न सकेनौँ भने ती धार्मिक नितिनिर्देशनहरू वा अर्तिहरू तथा चर्चले सिकाएका शिक्षादिक्षाहरू मृतसरीर हुन्छन्। परमेश्‍वरलाई विश्‍वासै नगरी मानिसहरू धर्मशास्त्रको ज्ञानमा अत्यन्त विद्वान वा निपुण हुन सक्दछन्। बाइबलका पण्डित भयो भन्दैमा परमेश्‍वरको चालमा कोहि हिँड्छन्‌ भन्ने छैन। बाइबलले सिकाएका शिक्षादिक्षामा वा अर्तिहरूमा सहमत देखाउँदैमा परमेश्‍वरमाथि आस्था वा विश्‍वास हुनुपर्छ भन्ने छैन। बरू, ती शिक्षादिक्षाका श्रोत व्यक्तिविषेशमा भरोसा राख्‍नु नै आस्था वा निष्ठामा लाग्नु हो। 

यस जीवनमा सार्थक पूर्वक जीउन र अनन्त जीवन प्राप्त गर्न, येशू नै हाम्रो मुक्तिदाता हुन् भनेर विश्‍वास गर्नु कति अपरिहार्य छ भनेर 
पावलले ग्रीक देशको थेस्सोल्लोनिकाका चर्चका विश्‍वासीहरूलाई के कुरामा सर्‍हाना गरेका थिए? २ थेस्सोलोनिका १:३।

अनि तपाईँले ×विश्‍वासको ढाल" पहिरिँदा परमेश्‍वरमाथिको विश्‍वास, आस्था र निष्ठामा बढ्न त्यसले तपाईँलाई कसरी सघाउँछ? परमेश्‍वरका भक्‍तजनहरूले उहाँका सुरक्षात्मक कवचहरू लगाउनु पर्दछ भनेर पावलले आह्वान गर्दछन्। तर ती कवचहरूसँग विश्‍वास कसरी जोडिएको छ? हेर्नुहोस्: एफिसी ६:१०-१८ 

विश्‍वासमा मजबूत भएर हुर्कनु येशूका हरेक भक्तजनको उद्देष्य हो। यो क्षणिक नभएर आजीवन कार्यविधि हो। हामी विश्‍वासमा अडिग भएर बस्‍यौँ भने त्यसको आषिशमा हामी बढिरहेको अनुभूति गर्दछौँ (१ कोरन्थी १६:१३)। फेरि त्यसै बेला अरू इसाई हुँ भनेर दावि गर्ने मानिसहरू विश्‍वासमा अझ अधुरो वा कमजोर किन छन् भनेर  हामी छक्क पर्न सक्दछौँ। अहिले हामी जुन रूपमा येशूको विश्‍वासमा बलिया भएका छौँ, यो स्तरमा पुग्‍न हाम्रो समय कति गएको थियो भन्ने यथार्थता हामी प्रायजसो बिर्सन्छौँ। तर हामीमा जस्तोसुकै परमेश्‍वरको निष्ठा वा आस्थाको बोध भएतापनि अरूको अगाडि गौरव गर्नु हुँदैन न त अरूलाई हेप्‍नु वा न्याय गर्नुहुन्छ (१ कोरन्थी १०:१२)। परमेश्‍वरले नै विश्‍वासको हरेक बिऊ उमार्नु हुन्छ। हाम्रो जीवनमा कुनै पनि आध्यात्मिक वा आत्मिक बृद्धि भएको महशुस गर्दछौँ भने त्यसको श्रेय परमेश्‍वरलाई पनि दिनुपर्दछ भन्ने तथ्यलाई कहिलै पनि बिर्सनु हुन्न। 

के तपाईँका मित्रहरू वा तपाईँ जाने स्थान वा टेलिभिजनका सिनेमाहरू अर्थात् श्रृंखलाहरू छन् जसले तपाईँको विश्‍वासमा नकरात्मक प्रभाव पारिरहेका छन्? यदि छन् भनेर थाहा पाउनु भएको छ भने त्यस्तो वातावारणलाई त्याग्न तपाईँ कतिको राजी हुनुभभएको छ? यसको जवाफले तपाईको हृदय यसरी जाँच्दछ: तपाईँको जीवनमा परमेश्‍वरमाथिको आस्था, निष्ठा वा विश्‍वासमा कस्तो महत्वपूर्ण र उल्लेखनिय भूमिका खेलेको चाहनुहुन्छ। 


रूपैयाँ लगानी गरेर परिक्षण गर्न सकिन्छ। न त बिश्‍वासको बारेमा हिब्रु पुस्तक ११को प्रख्यात परिभाषाले उक्त जवाफ चित्तबुझ्दो किसिमले दिन सक्दछ। ×हिब्रु ११:१ले pistis को (युनानी अर्थात् ग्रीक शव्दमा विश्‍वास वा आस्था) अर्थ दिइएको छैन। यसरी नै हिब्रु ११:१ ले विश्‍वास कसरी कार्यान्वन हुन्छ भनेर वर्णन गरेको छैन। मानव चेतना वा दिमागले कसरी विश्‍वासको अभ्यास गर्दछ भनेर पावलले व्याख्या गर्न खोजेको पाउँदैनौँ। विश्‍वासले दुई महत्वपूर्ण कुराहरू सम्पन्न गर्दछन् भनेर
पावलले देखाउँछन्- (१) हाम्रो आशालाई यथार्थ बनाउँछ र (२) मानिसहरूलाई अदृष्य वस्तुलाई देखाउन मद्दत गर्दछ।" विलियम जी. जोहन्सन, हिब्रुज्, द आबुन्देन्ट लाइफ बाइबल आम्पिलिफायर (ब्याज्, आइडाहो: पासिफिक प्रेस पब्लिशिङ्ग आसोशियशन, १९९४), पृ. २०५ बाट रुपान्तरित।

विश्‍वास वा परमेश्‍वरमाथिको निष्ठाको बारेमा याकूब २:१८, १९ले के भन्दछ? विश्‍वास भनेको परमेश्‍वरको अस्तित्वमा  पत्यार गर्नु वा चर्चका शिक्षादिक्षालाई मान्नु भन्दा पनि किन गहन छ?

बाइबल पढ्दा कसैको जीवनमा अभूतपूर्व परिवर्तन ल्याएको छ भने कसैको जीवनमा यसले के‌हि पनि गर्दैन भनेर किन दावी गर्दछन्? बाइबललाई केवल पुस्तक मात्र भनेर पढ्न रूचाउने तर यसबाट परमेश्‍वरको आवाज निस्कन्छ भनेर विश्‍वास नगर्नेलाई तपाईँले के सल्लाह दिनुहु्न्छ?
३. परमेश्‍वरमा निष्ठा वा आस्थाको प्रदर्शन

येशूको जीवन कहानी ले‌ख्‍ने चारजना सुसमाचार लेखकहरूले उहाँका धेरै आश्‍चर्य चङ्गाई कार्यहरूको बारेमा उल्लेख गरेकाछन्। येशूले गर्नुभएको अद्भुत कामहरू कुनै इन्द्रजाल नभएर विश्‍वासका नतिजा हुन् भनेर तिनीहरूले औँल्याएका छन्। निको भएका मानिसहरूले आफ्ना विश्‍वास देखाउन चुनौती दिएका थिए। ×तिमीहरूको विश्‍वासअनुसार तिमीहरूलाई होस्" येशूले भन्नु भयो (मत्ती ९:२९)। तर परमेश्‍वरका अचम्म कामहरूद्वारा ल्याउने असाधारण अनुभवले मानिसहरूलाई सधैँ विश्‍वासमा डोर्‍याउँछ भन्नेछैन। मानिसहरूले परमेश्‍वरका अद्भुत कामहरूलाई अरुद्वारा नै विश्‍लेषण गर्न सक्ने सत्यताले गर्दा उहाँप्रति आस्था जगाउन कर छैन।

लुका १६:३०,३१ ले अत्यन्त महत्वपूर्ण बुँदा उल्लेख गरेका छन्, त्यो के हो?

यदि हाम्रो र अरूको जीवनमा परमेश्‍वरले गर्नुभएको कामको अनुभवलाई देख्‍यौ‍ भने हाम्रो विश्‍वास सुदृध हुँदै जान्छन्। तर प्रायजसो परमेश्‍वरमा विश्‍वास कुनै आश्‍चर्य काम हुनु भन्दा अगावै आउँछन्। विश्‍वासले परमेश्‍वरको हात देखाउन अपेक्षा गरिन्छ। यदि परमेश्‍वरमा आस्था राख्‍छौँ भने उहाँले हाम्रै भलाईको निम्ति हामीद्वारा काम गर्नुहुन्छ भनेर उहाँले प्रतिज्ञा गर्नुभएको छ। उहाँमाथिको विश्‍वासमा भर पर्नु भनेकै उहाँको वचनलाई नै आत्मसात् गर्नु हो।

हामी विश्‍वासद्वारा कसरी जीउनु पर्दछ भनेर निम्नलिखित पदहरूले बताउँछन्? रोमी १:१७, गलाती ५:६, याकूब २:१७,१८ र १ युहन्ना ५:४,५

यदि परमेश्‍वरमा हाम्रो विश्‍वास वा आस्था भएन भने त्यसको नतिजा के हुन्छ भनेर रोमी ११:२० र हिब्रु ३:१९ ले खुलासा गर्दछन्?

प्रारम्भिक यहुदीहरूलाई परमेश्‍वरसँग सम्वन्ध राख्‍दा उनीहरूले परमेश्‍वरबाट पाउने मुक्तिको बाचाको बारेमा पावलले रोमी ११:२० भनीरहेका थिए भनेर स्पष्ट पार्दछ। सबै जो विश्‍वासमा रहन्छ त्यसले जीवनको उपहार पाउँछ भन्ने कुरालाई आत्मसात् गरेर येशूमा विश्‍वास गरेको भए तिनीहरूले महान् आशिषहरूको अनुभूती पाउँन सक्थ्यो। तर ×विश्‍वास बिना परमेश्‍वरलाई रिझाउन असम्भव छ" (हिब्रु ११:६) भन्ने अभिव्यक्ति, तिनीहरूका अनुभव र असफलताले हामीलाई स्पष्ट पार्दछन्।

सचमूचमा भन्ने हो भने तपाँईको विश्‍वास एउटा बरदान हो। तर यो पाउँदा तपाईँलाई के भलो भएको छ? अझ, महत्वपूर्ण कुरा त, तपाईँले पाउनुभएको विश्‍वासलाई मजबूत पार्न कुन कुन तरिकाहरू अपनाउनु पर्दछ? फेरी त्यसै बखत, त्यसलाई गुमाउन कति सजीलो हुन्छ?
४. परमेश्‍वरमाथिको विश्‍वासमा बढ्नु (२ पत्रुस ३:१८)

जब हामी शङ्‍का र समस्याहरूको भुमरीमा पर्छौँ तब परमेश्‍वरमाथिको आस्था र विश्‍वास फस्टाउँछन्। त्यसकारण, असाधारण अवस्थालाई सामना गर्नु परेतापनि परमेश्‍वरका प्रतिज्ञाहरूलाई दावी गर्दै अघि बढ्नुपर्दछ। जसरी व्यथा लागेकि आमाले महाकष्टको बाबजूद पनि बच्चा पाउन अग्रसर हुन्छिन्, त्यसरी नै जुनसुकै सङ्‍कष्टको सामना गर्नु परेतापनि, नैराष्य, विचलित हृदय वा हतोत्साहको बादलमा हराएतापनि परमेश्‍वरमाथिको बिश्‍वासमा मलिनता आउनदिनु हुँदैन। परमेश्‍वरमाथिको विश्‍वास, आस्था, निष्ठा, भावात्मक भन्दा पनि उच्चस्तरका गुणहरू हुन्। मानिसका कमजोर मानिविय भावनाहरूमाथि भरोसामा नपरेर विश्‍वास भनेको एक निति, सिद्धान्त वा अदृष्य उर्जा हो जसले हामीलाई परिचालन गरेर हाम्रो जीवनलाई सार्थक बनाउँछ। हामीले गर्न मननपरेतापनि परमेश्‍वरको इच्छालाई सर्वोपरी गरि आफूलाई उहाँको आवाज अनुसार खटाउनु नै उहाँमाथिको विश्‍वासमा सुसम्पन्न हुनु हो।

तपाईँ अनुग्रह र येशू ख्रिष्टको ज्ञानमा बढ्दै जानुभएको छ । जब तपाईँ बढ्दै जानुहुन्छ तव तपाईँ येशूको जीवन र उहाँ को हुनुहुन्छ भन्ने ज्ञानमा पनि बढ्न हरेक अवसरलाई चुकाउन चाहनुहुन्न। अनुग्रह र विश्‍वासमा बढ्न तपाईँको प्रयास द्रुत गतिमा जारी नै रहने छ।

जब तपाईँले येशूलाई राम्ररी चिन्दै जानुहुन्छ तब उहाँमाथिको विश्‍वास पनि बढ्दै जान्छ। उहाँको प्रेम र जीवनमा रह्यो भने यो सम्भव हुन्छ। तपाईँ इसाई भनेर दावि गर्नुहुन्छ तर उहाँबाट टाडा रहनुभयो भने तपाईँले उहाँको घोर अपमान गरेको हुन्छ।


इसाई हुँ भनेर दावी गर्नेहरूलाई पत्रुसले के ललकार गर्दछन्? हेर्नुहोस्: २ पत्रुस ३:१८?

